
Book details

Level: 12

Text type: Non-fi ction

Subjects/themes: Defi nition of skilled trades, examples 
of skilled trades jobs, information 
about skills and training required for 
these jobs

Key features: 40 pages, defi nitions embedded 
within the text, section headings, 
supportive illustrations

This book is part of the Tulliniliara Reading Series, developed 
by the Department of Family Services in Nunavut. The 
Tulliniliara Reading Series is a unique, Nunavut-developed 
literacy initiative that infuses awareness of skills, interests, 
and careers into a culturally appropriate reading program.

The Tulliniliara Reading Series was developed to 
support the reading level guidelines outlined in 
Uqalimaariuqsaniq, the Department of Education’s 
reading program. Uqalimaariuqsaniq is a sequential 
and progressive Inuktitut reading program that 
supports students in their development as readers.

The Tulliniliara Reading Series will inform readers 
about jobs available in their community. It will also 
provide opportunities for readers to consider their own 
interests and skills when thinking about future work. 
Awareness of career possibilities at a young age will better 
prepare children to understand the opportunities that are 
open to them and the importance of staying in school.

These books represent the Department of Family Services’ 
investment in the early development of our future workforce.



ᐃᓕᓐᓂᐊᖅᓯᓐᓈᖅ 
ᐃᖅᑲᐃᓇᐃᔭᕐᓂᖅ

ᑎᑎᕋᖅᑐᖅ

ᑕᐃᓇ ᕼᐋᑉᑭᓐᔅ

ᑎᑎᖅᑐᒐᖅᑐᖅ

ᐋᓕ Hᐃᓐᑦᔅ



	 ᐃᓱᒪᓚᐅᖅᓯᒪᕕᑦ ᖃᓄᐃᑦᑐᒥᒃ 
ᐃᖅᑲᓇᐃᔮᖃᕋᔭᕐᒪᖕᒑᖅᐱᑦ ᐃᓐᓇᕈᕈᕕᑦ?
	 ᐊᒥᓲᕗᑦ ᐊᔾᔨᒌᙱᑦᑐᑦ 
ᐃᖅᑲᓇᐃᔮᒃᓴᑦ ᓄᓇᕗᒻᒥ. 
ᐃᓗᐊᖅᓴᐃᔨᙳᕈᓐᓇᖅᐳᑎᑦ, 
ᓱᑲᓐᓇᖅᑐᓕᕆᔨᖖᒍᕈᓐᓇᖅᑐᑎᑦ, 
ᐃᓕᓴᐃᔨᖖᒍᕈᓐᓇᖅᑐᑎᑦ, 
ᐃᑯᐱᒃᑐᓕᕆᔨᓘᓐᓃᑦ.
	 ᐅᒥᐊᕐᔪᐊᒥ 
ᐃᖃᓗᒐᓱᒃᑎᐅᔪᓐᓇᖅᐳᑎᑦ ᐅᕝᕙᓘᓐᓃᑦ 
ᓴᐳᓐᓂᐊᖅᑎ. ᑐᓵᔨᐅᔪᓐᓇᖅᐳᑎᑦ 
ᐅᕝᕙᓘᓐᓃᑦ ᐊᐅᓪᓚᕈᔾᔨᖖᒍᕈᓐᓇᖅᑐᑎᑦ.

	 ᐊᒥᓲᕗᑦ ᐃᖅᑲᓇᐃᔮᒃᓴᑦ 
ᐊᒡᒐᖕᓄᑦ ᓴᓇᓗᑎᐅᔪᓐᓇᖅᑐᑦ 
ᐅᕝᕙᓘᓐᓃᑦ ᐊᐅᓚᐅᓯᕆᓂᖅ ᐊᒻᒪᓗ 
ᐃᓕᓐᓂᐊᖅᓯᒪᑦᑎᐊᕆᐊᖃᖅᐳᑎᑦ. 
ᑕᒪᒃᑯᐊ ᐃᖅᑲᓇᐃᔮᑦ ᑕᐃᔭᐅᕗᑦ 
ᐃᓕᓐᓂᐊᖅᓯᓐᓈᖅ ᐃᖅᑲᓇᐃᔭᕐᓂᖅ.
	 ᐃᖅᑲᓇᐃᔮᒃᓴᒥᒃ 
ᐃᓱᒪᒋᔭᖃᕈᕕᑦ ᐊᒡᒐᑎᑦ ᐊᑐᕐᓗᒋᑦ, 
ᐃᓱᒪᒋᖅᑳᖅᑕᔅᓴᕆᕙᑎᑦ ᕿᔪᓕᕆᓂᖅ, 
ᐊᐅᓚᐅᓯᕆᓂᖅ, ᐅᕝᕙᓘᓐᓃᑦ 
ᐅᐊᔭᓕᕆᓂᖅ. ᓄᔭᓕᕆᓂᖅ, 
ᑕᒧᐊᒃᓴᓕᐅᕐᓂᖅ, ᐊᔾᔨᓕᐅᕆᓂᕐᓗ 
ᐃᖅᑲᓇᐃᔮᖑᒋᕗᑦ ᐃᓕᓐᓂᐊᖅᓯᒪᓗᓂ.

	 ᐃᓕᓐᓂᐊᖅᓯᓐᓈᖅ ᐃᖅᑲᓇᐃᔭᕐᓂᖅ. 
ᑕᒪᕐᒥᒃ ᐃᓕᓐᓂᐊᖅᓯᒪᔭᕆᐊᖃᖅᑐᑦ. 
ᐃᓕᓐᓂᐊᕈᓐᓇᖅᑕᑦ ᐃᓕᓐᓂᐊᕐᕕᖕᒥ. 
ᐃᓕᓐᓂᐊᕈᓐᓇᕐᒥᔭᑦ ᐃᖅᑲᓇᐃᔭᖅᓯᓐᓈᑦ.
	 ᐃᓕᓐᓂᐊᖅᑐᖅ 
ᐃᖅᑲᓇᐃᔭᖅᓯᓐᓈᑦ 
ᑭᓇᑐᐃᓐᓇᐅᔪᓐᓇᖅᑐᖅ ᓴᓇᔨᐅᓂᕐᒥᒃ 
ᐃᓕᓐᓂᐊᖅᑐᖅ ᐃᖅᑲᓇᐃᔮᓕᖕᒥᒃ 
ᐃᓕᓴᐃᔨᖃᖅᖢᓂ. ᐃᓕᓐᓂᐊᕈᕕᑦ 
ᐃᖅᑲᓇᐃᔭᖅᓯᓐᓈᑦ, ᐃᓕᓐᓂᐊᕋᔭᖅᐳᑎᑦ 
ᐃᖅᑲᓇᐃᔭᕐᓂᕐᓄᑦ ᐊᑭᓕᖅᓱᖅᑕᐅᓗᑎᑦ.
	 ᐃᓕᓐᓂᐊᓚᐅᖅᑕ 
ᐃᖅᑲᓇᐃᔮᓂᒃ ᓴᓇᔨᐅᓂᕐᒥᒃ!

ᐅᐊᔭᓕᕆᔨ
	 ᐅᐊᔭᓕᕆᔨ ᐃᓕᓐᓂᐊᖅᐸᒃᐳᖅ 
ᓱᑲᓐᓇᖅᑐᖅ ᖃᓄᖅ ᐱᕙᖕᒪᖔᑕ 
ᖃᓄᕐᓗ ᐋᖅᑭᒃᑕᐅᔪᓐᓇᕐᒪᖔᑦ 
ᐊᑦᑕᕐᓇᙱᓪᓗᓂ ᐊᖕᒋᕐᕋᕆᔭᐅᔪᓄᑦ, 
ᐃᓕᓐᓂᐊᕐᕕᖕᓄᑦ ᐊᒻᒪᓗ ᐊᓯᖏᓐᓄᑦ 
ᐃᒡᓗᓄᑦ. ᐃᒡᓗᓕᐅᖅᑐᖃᓕᕌᖓᑦ, 
ᐅᐊᔭᓕᕆᔨᑦ ᖃᐅᔨᓇᓱᖃᑦᑕᖅᐳᑦ 
ᐅᐊᔭᐃᑦ ᓇᒧᙵᕐᓂᐊᕐᒪᖔᑕ 
ᐊᒻᒪᓗ ᐋᖅᑭᒃᓱᐃᑦᑎᐊᖅᐸᒃᖢᑎᒃ 
ᐊᑦᑕᕐᓇᙱᑦᑐᒃᑯᑦ.
	 ᐅᐊᔭᓕᕆᔨᑕᖃᙱᑉᐸᑦ, 
ᐃᑭᑦᑎᔪᓐᓇᕋᔭᙱᑦᑐᒍᑦ 
ᐅᕝᕙᓘᓐᓃᑦ ᐃᒐᓂᑦ ᖃᕋᓴᐅᔭᓂᒡᓗ 
ᐊᑐᕈᓐᓇᕋᔭᙱᑦᑐᒍᑦ.

	 ᐊᓃᑕ ᐅᐊᔭᓕᕆᔨᙳᕈᒪᔪᖅ. 
ᐊᑖᑕᒥᓂᒃ ᐃᑲᔪᕈᒪᓲᖑᔪᖅ 
ᐋᖅᑭᒃᓱᐃᓕᕌᖓᑦ ᓱᕋᒃᓯᒪᔪᓂᒃ 
ᐃᒡᓗᖓᓂ ᐊᒻᒪᓗ ᐱᓇᐃᓗᑕᓂᒃ 
ᐋᖅᑭᒃᓯᓇᓱᒃᑎᓪᓗᒍ. ᑖᒃᑯᐊᒃ 
ᐱᔪᓐᓇᖅᑕᐅᔭᕆᐊᓖᑦ 
ᐱᒻᒪᕆᐅᖕᒪᑕ ᐅᐊᔭᓕᕆᔨᓄᑦ.
	 ᓱᑲᓐᓇᖅᑐᓂᒃ 
ᐱᔪᓐᓇᐃᓪᓕᔪᖃᓕᕌᖕᒐᑦ, ᐅᐊᔭᓕᕆᔩᑦ 
ᖃᐅᔨᓇᓱᒋᐊᓖᑦ ᓱᖕᒪᑦ ᐱᔪᓐᓇᙱᒻᒪᖔᑦ 
ᖃᐅᔨᒑᖓᒥᒃ ᐋᖅᑭᒃᓯᓇᓱᓕᖃᑦᑕᖅᑐᑦ.

	 ᐅᐊᔭᓕᕆᔩᑦ ᓈᓴᐅᓯᕆᖃᑦᑕᖅᑐᑦ 
ᐃᖅᑲᓇᐃᔭᖅᑐᑎ. ᐊᓃᑕ ᓈᓴᐅᓯᕆᓂᕐᒥᒃ 
ᐃᓕᑦᑎᔪᓐᓇᖅᑐᖅ ᐅᐊᔭᓕᕆᔨᙳᕈᒪᑉᐸ 
ᖁᑦᑎᖕᓂᖅᓴᑦ ᐃᓕᓐᓂᐊᕐᕕᖓᓂ. ᐊᓃᑕ 
ᐃᓕᓐᓂᐊᕌᓂᒃᑯᓂ ᖁᑦᑎᖕᓂᖅᓴᑦ 
ᐃᓕᓐᓂᐊᕐᕕᖓᓂ, ᐱᓇᓱᐊᕈᓐᓇᖅᑐᖅ 
ᐊᖏᖅᑕᐅᓇᓱᒡᓗᓂ ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᕐᓂᕐᒥᒃ.
	 ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᐸᑦ, ᐊᓃᑕ ᐃᓕᒃᑲᔭᖅᑐᖅ 
ᐃᒡᓗᓕᐅᒐᒃᓴᓂᒃ ᑎᑎᕋᐅᔭᖅᓯᒪᔪᓂᒃ 
ᕿᒥᕐᕈᓂᕐᒥᒃ ᖃᐅᔨᔪᓐᓇᖅᓯᓗᓂ 
ᐅᐊᔭᐃᑦ ᓇᒧᙵᕆᐊᖃᕐᒪᖔᑕ. 
ᐃᓕᒃᑲᔭᕆᓪᓗᓂ ᓴᓇᕐᕈᑎᓂᒃ ᐊᑐᕆᐊᒃᓴᖅ 
ᐋᖅᑭᒃᓯᔪᓐᓇᖅᓯᓗᓂ ᖃᐅᒻᒪᖅᑯᑎᓂᒃ 
ᑲᑉᐳᔾᔨᕕᖕᓂᒡᓗ.

	 ᓄᓇᕗᒻᒥ, ᐅᐊᔭᓕᕆᔩᑦ ᐊᒥᓱᑦ 
ᐃᖅᑲᓇᐃᔭᓲᖑᕗᑦ ᐅᔭᕋᖕᓂᐊᕐᕕᖕᒥᑦ. 
ᐅᔭᕋᖕᓂᐊᕐᕖ ᐅᐊᔭᓕᕆᔨᖃᕆᐊᖃᖅᐳᑦ 
ᐅᐊᔭᓕᖅᓱᐃᖃᑦᑕᕆᐊᖃᕐᒪᑕ 
ᐋᖅᑭᒃᓱᐃᖃᑦᑕᕆᐊᖃᖅᖢᑎᒡᓗ 
ᓱᕋᒃᓯᒪᔪᓂᒃ ᐅᔭᕋᖕᓂᐊᕐᕕᖕᒥ.
	 ᐊᓃᑕ ᖃᒪᓂ’ᑐᐊᕐᒧᑦ ᓅᑦᑐᒪᔪᖅ 
ᒎᓗᒥᒃ ᐅᔭᕋᖕᓂᐊᕐᕕᖕᒥ ᓴᓇᔪᒪᒐᒥ. 
ᐊᑦᑕᖓ ᐃᓪᓗᖓᓗ ᑕᐅᕙᓂᒥᐅᑕᐅᒻᒪᑎᒃ.

ᐊᔾᔨᓕᐅᕆᔨ
	 ᐃᖅᑲᓇᐃᔮᑦ ᐊᒥᓲᕗᑦ ᐊᔾᔨᒌᖕᒋᑦᑐᑦ 
ᑕᕐᕆᔭᒐᒃᓴᓕᐅᖅᑐᖃᖅᑎᓪᓗᒍ 
ᑕᓚᕖᓴᒃᑰᖅᑐᒃᓴᓂᒡᓗ 
ᑕᕐᕆᔭᖃᑦᑕᖅᑕᑦᑎᓐᓂᒃ. ᐊᒥᓱᑦ 
ᐃᖅᑲᓇᐃᔮᑦ ᐃᓕᓐᓂᐊᖅᓯᒪᓗᓂ 
ᐃᖅᑲᓇᐃᔮᕆᔭᐅᔭᕆᐊᓖᑦ, 
ᓲᕐᓗ ᐊᔾᔨᓕᐅᕆᔨ, ᐊᐅᓚᑦᑎᔨ, 
ᐋᖅᑭᒃᓱᐃᔨ, ᐋᖅᑭᒋᐊᖅᓯᔨ, ᐊᒻᒪᓗ 
ᓇᔪᒐᖓᓂᒃ ᐋᖅᑭᒃᓱᐃᔨ.
	 ᕗᕌᖕᒃᓕᓐ 
ᑕᕐᕆᔭᕐᓂᕐᒥᒃ ᖁᕕᐊᒋᔭᓕᒃ. 
ᑕᕐᕆᔭᒐᒃᓴᓕᐅᓚᐅᖅᓯᒪᔪᒪᔪᖅ ᖃᖓᑭᐊᖅ. 

	 ᕗᕌᖕᒃᓕᓐ ᐅᖄᓚᐅᑎᒥᓂᒃ ᐊᑐᖅᖢᓂ 
ᐊᐅᓚᔫᓕᐅᖃᑦᑕᖅᑐᖅ ᑭᓱᑐᐃᓐᓇᕐᓂᒃ 
ᑕᑯᔭᒥᓂᒃ ᓄᓇᒥᓂ. ᐃᖅᑲᓇᐃᔮᖃᕐᓂᕐᒥᒃ 
ᑕᑯᖅᑯᔾᔨᓂᖃᖅᑎᓪᓗᒋᑦ 
ᐃᓕᓐᓂᐊᕐᕕᖓᓂ, ᕗᕌᖕᒃᓕᓐ 
ᐃᓕᑦᑎᓚᐅᖅᐳᖅ ᐊᔾᔨᓕᐅᕆᔩᑦ 
ᖃᓄᐃᓕᐅᖅᐸᖕᒪᖔᑕ.
	 ᐊᔾᔨᓕᐅᕆᔨᐅᓂᐊᕈᓂ, 
ᕗᕌᖕᒃᓕᓐ ᖃᐅᔨᔭᕆᐊᖃᖅᐳᖅ ᖃᓄᖅ 
ᐊᑐᖅᑕᐅᕙᖕᒪᖔᑕ ᐊᔾᔨᓕᐅᕈᑏᑦ, 
ᑕᕐᕆᔭᕐᕕᒋᔭᐅᓲᑦ, ᓯᐅᒻᒥᒑᕈᑏᓪᓗ. 
ᐸᕐᓇᒃᐸᒌᕆᐊᓕᒃ ᖃᓄᐃᓕᖓᔪᒥᒃ 
ᐊᔾᔨᓕᐅᕆᓂᐊᕐᒪᖔᕐᒥ.

	 ᕗᕌᖕᒃᓕᓐ ᓯᓚᑦᑐᖅᓴᕐᕕᖕᒧᑦ 
ᐃᓕᓐᓂᐊᕆᐊᕈᒪᔪᖅ ᐊᐅᓚᔫᓕᐅᕐᓂᕐᒥᒃ 
ᐃᓕᓐᓂᐊᕆᐊᕐᓗᓂ. ᐃᓕᑦᑎᔪᒪᔪᖅ ᖃᓄᖅ 
ᐊᔾᔨᓕᐅᕈᑏᑦ ᐊᑐᖅᑕᐅᓲᖑᖕᒪᖔᑕ, 
ᖃᕋᓴᐅᔭᓪᓗ, ᐊᒻᒪᓗ ᐊᓯᖏᑦ 
ᐊᔾᔨᓕᐅᕆᓂᕐᒨᖓᔪᑦ.
	 ᐃᓕᓐᓂᐊᕌᓂᒃᑯᓂ, ᕗᕌᖕᒃᓕᓐ 
ᐃᖅᑲᓇᐃᔮᖅᑖᕈᓐᓇᖅᑐᖅ 
ᐊᔾᔨᓕᐅᕆᔨᒥᒃ ᐃᑲᔪᖅᑎᐅᓗᓂ. 
ᑕᐃᒪᓐᓇ, ᐃᓕᑦᑎᔪᓐᓇᕐᓂᐊᕐᒪᑦ 
ᐊᔾᔨᓕᐅᕆᖃᑦᑕᖅᓯᒪᔪᓂᑦ. 
ᕗᕌᖕᒃᓕᓐ ᐱᓕᒻᒪᒃᑯᓂ, 
ᐊᔾᔨᓕᐅᕆᔨᙳᕈᓐᓇᖅᓯᓂᐊᖅᑐᖅ.

	 ᕗᕌᖕᒃᓕᓐ 
ᐃᖅᑲᓇᐃᔭᕈᓐᓇᖅᓯᓇᔭᖅᑐᖅ 
ᐊᔾᔨᓕᐅᕆᓂᕐᒥᒃ ᓄᓇᕗᒻᒥ ᓇᓂᑐᐃᓐᓇᕐᓗ 
ᑲᓇᑕᒥ. ᐃᖅᑲᓇᐃᔭᕈᓐᓇᕐᒥᔪᖅ 
ᓄᓇᕗᑦ ᒐᕙᒪᒃᑯᖏᓐᓄᑦ, ᐅᕝᕙᓘᓐᓃᑦ 
ᑕᓚᕖᓴᒃᑯᑦ ᓴᖅᑭᔮᖅᑎᑦᑎᖃᑦᑕᖅᑐᓄᑦ 
ᐱᕙᓪᓕᐊᔪᓕᕆᔨᓄᑦ,
	 ᐃᒻᒥᓂᒡᓘᓐᓃᑦ ᐃᖅᑲᓇᐃᔭᕈᓐᓇᕐᒥᔪᖅ. 
ᑐᑭᖃᖅᐳᖅ ᓇᖕᒥᓂᖅᑖᕈᓐᓇᕋᔭᖅᐳᖅ 
ᑮᓐᓇᐅᔾᔭᒃᓴᕐᕕᒋᓕᕐᓗᓂᐅᒃ.

ᓄᓇᓯᐅᑎᒥᒃ ᐊᖁᑎ
	 ᔭᐃᓴᓐ ᖁᕕᐊᒋᔭᓕᒃ ᐊᖁᓐᓂᕐᒥᒃ. 
ᐊᖁᒋᐊᒃᓴᖅ ᖁᕕᐊᒋᔭᓕᒃ ᖃᒧᑕᐅᔮᖕᓂ 
ᐊᖓᔪᒥᓂ ᐱᖃᑎᖃᖅᑐᓂ. ᐊᕐᕌᒍᖃᓕᕈᓂ 
16-ᓂᒃ ᐊᖁᑦᑕᕆᐅᕈᒪᔪᖅ 
ᐅᓯᑦᑕᐅᑎᒥᒃ ᓄᓇᓯᐅᒻᒥᒃ.
	 ᔭᐃᓴᓐ ᐊᖁᖃᑦᑕᕈᒪᔪᖅ 
ᓄᓇᓯᐅᑎᓂᒃ ᐅᑭᐅᖅᑕᖅᑐᒥ. 
ᐃᑲᔪᖃᑦᑕᕈᒪᔪᖅ ᐅᓯᓗᓂ 
ᐊᑐᖅᑕᐅᔭᕆᓕᖕᓂᒃ 
ᓄᓇᓕᖕᓂ ᐊᕐᕌᒍᓕᒫᖅ.

25



	 ᐊᒥᓱᐊᓗᖕᓂᒃ 
ᐃᖅᑲᓇᐃᔮᖅᑕᖃᐅᖅᑐᖅ ᓄᓇᕗᒻᒥ 
ᐊᖁᑎᓄᑦ. ᓄᓇᓯᐅᑎᓂᒃ ᐊᖁᑏᑦ 
ᐅᓯᕙᒃᐳᑦ ᐱᖁᑎᓂᒃ ᐃᒥᖅᑕᖅᐸᒃᖢᑎᒡᓗ 
ᓄᓇᓕᖕᓂ. ᐅᕿᙱᑦᑐᓂᒃ ᓄᓇᓯᐅᑎᓂᒃ 
ᐊᖁᑎᑦ ᐊᖁᑉᐸᒃᐳᑦ ᓴᓕᒎᑎᓂᒃ 
ᐅᕝᕙᓘᓐᓃᑦ ᑭᕕᒃᓯᔾᔪᑎᓂᒃ. 
ᐃᑯᐱᒃᑐᓕᕆᔨᑦ ᐊᖁᓲᖑᕗᑦ 
ᖃᒧᑕᐅᔭᕐᓂᒡᓗ ᑎᓴᒪᓕᖕᓂᒡᓗ.

	 ᓄᓇᓯᐅᑎᓂᒃ 
ᐊᖁᑎᙳᕋᓱᓪᓗᓂ, ᔭᐃᓴᓐ 
ᐃᓕᓐᓂᐊᕆᐊᖃᖅᑐᖅ ᐃᓕᓐᓂᐊᕐᕕᖕᒥ 
ᐅᕝᕙᓘᓐᓃᑦ ᓯᓚᑦᑐᖅᓴᕐᕕᖕᒥ. 
ᐊᖁᔾᔪᑎᑖᕆᐊᖃᕐᓂᐊᕐᒥᔪᖅ ᐸᐃᑉᐹᕐᒥᒃ 
ᓇᓗᓇᐃᖅᓯᒪᔪᒥᒃ ᐊᖁᑦᑐᓐᓇᕐᓂᖓᓂᒃ 
ᓄᓇᓯᐅᑎᓂᒃ ᑲᓕᓂᒡᓗ.

29



	 ᓄᓇᓯᐅᑎᕐᔪᐊᓂᒃ ᐊᖁᑏᑦ 
ᐊᖁᑦᑐᓐᓇᕆᐊᓖᑦ ᐊᑦᑕᕐᓇᙱᓪᓗᑎᒃ. 
ᑕᐃᒪᓐᓇ ᐱᔪᓐᓇᑦᑎᐊᕋᓗᐊᕆᐊᒃᓴᖏᓐᓂᒃ 
ᖃᐅᔨᓴᐃᓐᓇᐅᔭᕆᐊᓖᑦ 
ᓄᖅᑲᑳᓪᓚᒍᑎᓂᒃ, ᐊᒃᓴᓗᐊᖏᓐᓂᒃ, 
ᖃᐅᒪᖕᒋᓐᓂᑦ, ᖁᖁᐊᕈᑎᓂᒡᓗ.
	 ᔭᐃᓴᓐ ᐃᓕᑦᑎᔪᓐᓇᖅᐳᖅ ᑖᒃᑯᓂᖓ 
ᐊᐅᓚᐅᓯᓕᕆᔨᒥᑦ. ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᕈᓐᓇᖅᐳᖅ ᐊᐅᓚᐅᓯᕆᔨᒥᑦ 
ᐃᑲᔪᕐᓗᓂᐅᒡᓗ ᐋᖅᑭᒋᐊᖃᖅᑐᖃᓕᕌᖓᑦ 
ᓄᓇᓯᐅᑎᓂᒃ ᐊᔾᔨᒌᖖᒋᑦᑐᓂᒃ.

ᑕᒧᐊᒃᓴᓕᐅᖅᑎ
	 ᓇᑖᓴ ᖁᕕᐊᒋᔭᓕᒃ 
ᓂᕿᓕᐅᕆᐊᒃᓴᖅ ᑕᒧᐊᒃᓴᓕᐅᕆᐊᒃᓴᕐᓗ 
ᐃᓚᖏᓐᓄᑦ ᐱᖃᓐᓇᕆᔭᖏᓐᓄᓪᓗ. 
ᐃᓛᓐᓂᒃᑯᑦ ᐸᓚᐅᒑᒡᒋᓲᖅ 
ᐃᓕᓐᓂᐊᕐᕕᖕᒧᑦ ᐃᓕᓐᓂᐊᖃᑎᖕᒋᓐᓄᑦ. 
ᑕᒧᐊᒃᓴᓕᐅᖅᑎᕈᕈᒪᔪᖅ ᐃᓐᓇᕈᕈᓂ.
	 ᑕᒧᐊᒃᓴᓕᐅᖅᑏᑦ ᐸᓚᐅᒑᓕᐅᓲᑦ, 
ᓯᕙᓛᓕᐅᓲᑦ, ᑲᐃᒃᓕᐅᓲᑦ, ᓂᕿᓂᒡᓗ 
ᐊᓯᕈᓘᔭᖕᒋᓐᓂᑦ.

33



	 ᓇᑖᓴ ᖃᐅᔨᒪᔪᖅ ᑎᑎᖅᑲᓂᒃ 
ᒪᓕᑦᑎᐊᕆᐊᖃᕐᓂᕐᒥᓂᒃ ᓂᕿᓕᐅᕐᓗᓂ 
ᑕᒧᐊᒃᓴᓕᐅᑦᑎᐊᕈᓐᓇᕈᒪᑉᐸᑦ. ᓇᖕᒥᓂᖅ 
ᓴᖅᑭᑦᑎᔪᓐᓇᕆᐊᓕᒃ ᒪᓕᒐᒃᓴᒥᒃ 
ᓂᕿᓕᐅᕐᓗᓂ. ᖃᐅᔨᒪᓕᕆᐊᖃᖅᑐᖅ 
ᖃᓄᖅ ᐊᑐᕆᐊᖃᕐᒪᖔᑕ 
ᓂᕿᓕᐅᕈᑎᕈᔪᐃᑦ ᐱᕙᒌᔭᕈᑏᑦ 
ᐃᖑᑦᑎᔾᔪᑏᑦ, ᑕᑯᒥᓇᖅᓯᔾᔪᑏᓪᓗ 
ᑕᒧᐊᒃᓴᓕᐅᖅᑕᒥᓂᒃ.

	 ᑕᒧᐊᒃᓴᓕᐅᖅᑎᐅᓂᐊᕐᓗᓂ, ᓇᑖᓴ 
ᐅᖃᓕᒫᕈᓐᓇᑦᑎᐊᕆᐊᓕᒃ ᒪᓕᒐᒃᓴᓂᒃ 
ᓂᕿᓕᐅᕐᓗᓂ ᒪᓕᑦᑎᐊᕈᓐᓇᕈᒪᒍᓂ. 
ᐊᓯᔾᔩᔪᓐᓇᖅᓯᒋᐊᖃᕐᒥᔪᖅ 
ᒪᓕᒐᒃᓴᓂᒃ ᓂᕿᓕᐅᕐᓗᓂ 
ᐅᓄᕐᓂᖅᓴᓂᒃ ᓂᖅᖠᖅᓯᔭᕆᐊᖃᕈᓂ 
ᐅᓄᙱᓐᓂᖅᓴᓂᒡᓘᓐᓃᑦ ᐃᓄᖕᓂᒃ. 
ᑕᐃᒪᓕ ᓈᓴᐅᓯᕆᔪᓐᓇᕆᐊᖃᖅᐳᖅ.
	 ᑕᒧᐊᒃᓴᓕᐅᖅᑎᖖᒍᕈᒪᑉᐸᑦ, ᓇᑖᓴ 
ᓯᓚᑦᑐᖅᓴᕐᕕᖕᒧᑦ ᐃᓕᓐᓂᐊᕆᐊᕆᐊᖃᖅᐳᖅ. 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕈᓐᓇᕆᕗᖅ 
ᐅᑭᐅᓄᑦ ᐱᖓᓱᓄᑦ ᑎᓴᒪᓄᓪᓘᓐᓃᑦ 
ᑕᒧᐊᒃᓴᓕᐅᖅᑎᒧᑦ ᐃᓕᓐᓂᐊᖅᑎᑕᐅᓗᓂ.

	 ᖃᖓᑭᐊᖅ, ᓇᑖᓴ ᓇᖕᒥᓂᕐᒥᓂᒃ 
ᑕᒧᐊᒃᓴᓕᐅᕐᕕᒃᑖᕈᒪᔪᖅ. 
ᑕᐃᒪᓕ, ᓇᖕᒥᓂᕐᒥᓂᒃ 
ᐊᐅᓚᑦᑎᔪᓐᓇᖅᓯᒋᐊᖃᕋᔭᖅᐳᖅ, 
ᑎᑭᓴᐃᔪᓐᓇᕐᓗᓂ, ᐃᖅᑲᓇᐃᔭᖅᑎᑖᕐᓗᓂᓗ, 
ᓂᐅᕕᖅᑎᑦᑎᓂᕐᒥᒡᓗ.
	 ᓇᑖᓴ ᐃᓱᒪᔪᖅ 
ᖁᕕᐊᓇᕋᔭᕋᓱᒋᓪᓗᓂᐅᒃ ᓅᒃᑯᓂ 
ᓄᓇᓕᖕᒧᑦ ᑕᒧᐊᒃᓴᓕᐅᕐᕕᒃᑕᖃᖕᒋᑦᑐᒧᑦ 
ᓇᖕᒥᓂᖃᓕᕐᓗᓂ ᑕᐃᑲᓂ.

	 ᐊᒥᓲᕗᑦ ᐊᓯᖕᒋᑦ 
ᐃᓕᓐᓂᐊᕈᓐᓇᖅᑕᑎᑦ ᐃᖅᑲᓇᐃᔭᖅᓯᓐᓈᖅ.  
ᓄᓇᔅᓯᓐᓂ ᖃᐅᔨᓴᓚᐅᕆᑦ 
ᐊᔾᔨᒌᙱᑦᑐᓂᒃ ᐃᖅᑲᓇᐃᔮᒃᓴᑦ 
ᐃᓕᓐᓂᐊᖅᓯᓐᓈᑦ ᑭᓲᖕᒪᖔᑕ!

